
Жер бетіндегі нәзік жаратылыс иелерінің өз құқығын қорғау бүгінгі таңда дүниежүзі бойынша ең өзекті мәселенің бірі болып отыр. Дүниеде зорлық-зомбылық көретіндердің басым бөлігі әйелдер екені белгілі. Әйел құқығы БҰҰ қабылдаған «Мыңжылдықтың даму мақсаттары» құжатында да атап көрсетілген. Бұлар — ана денсаулығын сақтау, әйелдердің білім мен денсаулық мекемелеріне қолжетімділігі және гендерлік теңдіктің қоғамдық деңгейде қолдау табуы. 
Әйелдер адамзаттың жартысынан көбін құрайтын бөлімі. Қазіргі таңда әйелдер өте көп жетістіктерге жетуде. Мұсылмандық шығыс болсын, зайырлы батыс болсын, буддашыл Аспан Асты мемлекеті болсын, қызу қанды Латын Америка әйелдері болсын, әйтеуір бүкіл әлемде әйелдер ең ықпалды күшті құрайды. Барлық уақыттың ғұламалары әйелдер туралы айтып жатыр, айтып жатыр, болашақта айтады да. Олардың ер адамдармен теңдігі туралы сұрақ барлық әлемдегі ең өзекті мәселе болып саналады. 
Мұсылман елдеріндегі отбасылық-құқытық жағдайдың өзіндік ерекшелігі бар. Мұсылман елдеріндегі неке мен ажырасу Ислам ықпалында тұрғандығы жөніндегі дәйек отбасы желісінің мызғымастығына, неке тоқтаған жағдайдағы әйел-ананы қамтамасыз етуде оң әсерін тигізеді. 

